TEST PITANJA-OSNOVNI PRINCIPI RADA RADIOLOŠKIH UREĐAJA I TEHNIKE PREGLEDA U RADIOLOGIJI

1. Elektromagnetni talasi:

[bookmark: _GoBack]a. predstavljaju naizmjenično širenje električnog i magnetnog polja kroz prostor,
b. ne podliježu osnovnim zakonima fizike (prelamanje, savijanje...),
c. imaju određenu talasnu dužinu i frekvenciju, 
d. kreću se brzinom svjetlosti.

2. Rendgenski zraci pri prolasku kroz ćeliju mogu izazvati:

a. jonizaciju citoplazme i stvaranje peroksida i slobodnih radikala,
b. povećanje permeabilnosti ćelijske membrane, 
c. pozitivne biološke efekte na citoplazmu i jedro ćelije,
d. promjene na hromatinskom materijalu jedra sa posljedičnim razvojem maligniteta.
             3.  Zaokružite tačne tvrdnje:
a. Rendgenska cijev je staklena, vakuumska, elektronska cijev;
b. Elektroni u rendgenskoj cijevi kreću se od anode prema katodi;
c. Katoda i anoda izrađene su od volframa;
d. Elektroni u rendgenskoj cijevi kreću se od katode prema anodi.

4.  Zaokružite tačne tvrdnje:

a. Proces nastanka rendgenskih zraka u rendgenskoj cijevi prolazi kroz faze termojonizacije, ubrzavanja elektrona i naglog kočenja elektrona;
b. Preduslov za nastanak rendgenskih zraka je da se elektroni u rendgenskoj cijevi kreću brzinom manjom od 1/10 brzine svjetlosti;
c. Apsorpcija rendgenskih zraka u ljudskom organizmu može se odvijati kao prava (fotoelektrična) i rasipna (Komptonova) apsorpcija;
d.  Fotoelektrična apsorpcija dešava se kada rendgenski zrak ima energiju veću od 70 eV.





5. Zaokružite tačne tvrdnje:
a. Kroz strukture tijela koje sadrže veće atomske brojeve (kost) prolazi manje rendgenskih zraka što uzrokuje stvaranje bijelih zona-sjenki na rendgenskom filmu;
b. Atom kalcijuma apsorbovaće manje rendgenskih zraka nego atom vodonika;
c. Kroz strukture tijela koji sadrže manje atomske brojeve (vazduh) prolazi više rendgenskih zraka te dolazi do stvaranja crnih zona – rasvjetljenja na rendgenskom filmu;
d. Tkivo jetre apsorbuje više rendgenskih zraka u odnosu na koštano tkivo.
6.  Prema intenzitetu, sjenke mogu biti:
a. intenziteta vode,
b. intenziteta kalcijuma,
c. intenziteta metala,
d. intenziteta mekog tkiva.

               7.  Prednosti rendgenografije u odnosu na rendgenoskopiju je to što:
a. rendgenski film registruje fine promjene i detalje,
b. rendgenski film predstavlja trajni dokument,
c. rendgenografija daje 10 puta više detalja od rendgenoskopije,
d. se rendgenografija može koristiti za analizu pokreta pojedinih organa.

8. Zakružite tačne tvrdnje:
a. Pod ultrazvukom podrazumijevaju se talasi čija je frekvencija veća od 20 kHz;
b. Ultrazvučni talas u ultrazvučnoj sondi nastaje oscilacijom kristala u naizmjeničnom polju visokofrekventne struje (piezoelektrični efekat);
c. Ultrazvuk ima brojne štetne efekte po organizam čovjeka i postoje apsolutne kontraindikacije za njegovu primjenu. 
d. Doplerov efekat omogućava procjenu brzine i smjera protoka krvi.
9. Zaokružite tačne tvrdnje:
a. Proces skeniranja pri KT pregledu obavlja se u gentriju, gdje se nalazi rotirajuća rendgenska cijev i sistem detektora;
b. Promjene na KT tomogramima mogu se okarakterisati kao izointenzne, hipointenzne ili hiperintenzne; 
c. Vrijednost Haunsfildovih jedinica kreću se na skali od -1000 do +1000;
d. Vrijednost od 0 H.U (Haunsfildovih jedinica) odgovara denzitetu krvi.
10. Za pregled kompjuterizovanom tomografijom neophodno je: 
a. u hitnim stanjima adekvatno pripremiti pacijenta za pregled,
b. imati uvid u funkciju bubrega (vrijednost serumskog kreatinina) ukoliko je za pregled neophodna intravenska aplikacija jodnog kontrastnog sredstva,
c. isključiti mogućnost trudnoće kod pacijentkinja, jer je trudnoća apsolutna kontraindikacija za KT pregled,
d. uraditi ultrazvučni pregled bubrega.
                 11. Zaokružite tačne tvrdnje:
a. Za pregled magnetnom rezonancom može se koristiti magnetno polje jačine od 0,2-3,0 Tesle;
b. U osnovi MR pregleda su dvije sekvence: T1W koja daje uvid u anatomiju i T2W koja ukazuje na patološke promjene;
c.  Magnetna rezonanca je tehnika pregleda tjelesnih struktura koja koristi jonizujuće zračenje.
d. Pri pregledu MR mogu se koristiti kontrastna sredstva.

               12.  Apsolutne kontraindikacije za pregled magnetnom rezonancom predstavljaju:
a. prisustvo metalnog stranog tijela u organizmu,
b. implantirani pejsmejsker ili kohlearni aparat,
c. vještačka srčana valvula organskog porijekla.

              13. Zaokružite tačne tvrdnje

a. Kontrastna sredstva mogu  biti pozitivna i negativna;
b. Pozitivna kontrastna sredstva su barijum sulfat i organska jedinjenja joda i daju sijenku intenziteta metala.
c. Perforacija šupljih organa predstavlja kontraindikaciju za primjenu barijumskog kontrastnog sredstva
d. Intravenski aplikovana kontrastna sredstva dovode do smanjenja denziteta vaskularizovanih tkiva na KT pregledu

             14.  Kontraindikacije za primjenu jodnog kontrastnog sredstva su:
a. hronična srčana insuficijencija,
b. alergija na jod i preparate joda;
c. terminalni stadijum hronične bubrežne insuficijencije,
d. hipotireoza.  
                15.  Angiografija predstavlja tehniku koja:
a. omogućava prikaz arterijskih i venskih krvnih sudova,
b. podrazumijeva primjenu barijumskog kontrastnog sredstva,
c. podrazumijeva primjenu jodnog kontrastnog sredstva,
d. ima malu učestalost komplikacija (ispod 1%).
           



 



 
















                                                                RJEŠENJE

1. a,c,d
2. a,b,d
3. a,c,d
4. a,c
5. a,c
6. b,c.d
7. a,b,c
8. a,b,d
9. a,c,
10. b,c
11. a,b,d
12. a,b
13. a,b,c
14. b,c
15. a,c,d






